
 

 
 

Palapala Kuhikuhi Papa 
HWST 270, Kaʻao Hawaiʻi 

3ʻai (CRN 61179) 
ĀNUENUE 

Pōʻalua/Pōʻahā 
10:25 – 11:40am 

 

Ka ʻIkepili Kumu  

Ke Kumu: William “Miki” Cook 
Hola Keʻena: 1-3pm Pōʻalima 
Ka Lekauila: wmkcook@hawaii.edu 
Effetive date: Kau hāʻule lau 2022 (ʻAukake 22-Kekemapa 16) 

No ka loli ʻana o ka ʻIke Koʻikoʻi o ka Papa ma ka palapala kuhikuhi nei: 
E loli ana paha ka ʻike i loko o kēia palapala me ka hoʻolaha ʻana aku ma mua mai o ka loli, e 
like me kā ke kumuaʻo e hoʻoholo ai he kūpono no ka papa. Ke loli ka ʻike koʻikoʻi o ka papa, 
ma o ka haʻi waha ʻana aku ma ka papa a me ka leka uila nō hoʻi i ka waihona hawaii.edu o ka 
haumāna ke ʻano o ka hoʻolaha ʻana aku. 

 

Ka ʻIke Papa  

KA NUʻUKIA O KE KULANUI KAIĀULU O KE KOʻOLAU 

ʻO kēia ka wā kūpono e hoʻonui ai ka ʻike me ka hoʻomaopopo i ko Hawaiʻi mau 
hoʻoilina waiwai. Aia nō hoʻi ma ke Kulanui Kaiāulu o ke Koʻolau nā papahana hou o 

nā ʻike akeakamai a me nā hana noʻeau. Me ke kuleana koʻikoʻi e hoʻohiki ke Kulanui ke 
kākoʻo a e hoʻokumu i ala e hiki ke kōkua i ka hoʻonui ʻike a nā Kānaka Maoli. Na 

mākou e hoʻolako, kākoʻo a paipai i ko nā Koʻolau a me ko Oʻahu a me nā mea ʻē aʻe 
hoʻi me nā hana noʻeau ākea, hoʻonaʻauao ʻoihana ame ka hoʻonui ʻike ma ke kaiāulu -- 

hōʻaʻano a e hoʻoulu i nā haumāna i ka poʻokela. 
 

Windward Community College offers innovative programs in the arts and sciences 
and opportunities to gain knowledge and understanding of Hawai‘i and its unique 
heritage. With a special commitment to support the access and educational needs 
of Native Hawaiians, we provide the Ko‘olau region of Oʻahu and beyond with 

liberal arts, career and lifelong learning in a supportive and challenging 
environment — inspiring students to excellence 

mailto:wmkcook@hawaii.edu


 

 
 
 

Ka wehewehena papa 

He papa kaʻao kēia e hōʻike ʻia ana i nā akua, nā kupua, nā hāmeʻe, a me ko lākou 
mau kino lau i mea e hoʻākaka ai i ka hōʻailona kuʻuna Hawaiʻi. 

Nā Hopena Aʻo Pili i nā Haumāna 

Ma muli o ke komo ʻana ma kēia papa me ka hoʻokō pono ʻana i nā koina ma ka hopena o kēia 
papa, e hiki ana i ka haumāna ke hoʻokō iho i kēia mau hopena o ke aʻo, i helu papa ʻia ma lalo 
iho nei: 

 
● E kālailai i ka pilina moʻolelo i ka hoʻomana kahiko a me ka nohona Hawaiʻi i ka 

wā kahiko. 
● E hōʻike mai ka haumāna i ka moʻomeheu waiwai Hawaiʻi a me kona pilina i ka 

moʻolelo. 
● E hoʻohālikelike ka haumāna i ka moʻolelo Hawaiʻi a me ka moʻolelo mai waho 

mai a me kona mau manaʻo no ia mea he moʻolelo a me ke kaʻao. 
● E kuhi pololei a e heluhelu piha hoʻi ka haumāna i nā palapala nui a me nā paʻi leo 

no nā moʻolelo Hawaiʻi. 
● A e hōʻike mai ka haumāna i hoʻokahi moʻolelo Hawaiʻi a e hōʻike ʻia ka like a 

me ka like ʻole o nā moʻolelo Hawaiʻi. 
● E wehewehe mai ka haumāna i ke kūlana o nā hāmeʻe mai loko mai o nā moʻolelo 

Hawaiʻi. 

Nā Pono Papa 

● Mālama ʻia nā puke, ka poʻe pūnaewele, nā haʻawina, nā kuisa, a pēlā aku ma Google 
Classroom. 

Nā Koina Kamepiula 

● He mīkini ʻano hou, 2015 a ma hope iho, me ka papahana Windows a i ʻole he Mac 
(Apple) nā ʻano maikaʻi. 

● Kekahi ʻano pilina i ka punaewele puni honua paʻa loa a wikwiki ke ʻano. 
● Kekahi ʻano hou o Firefox. E hoʻouka iho ma Firefox Browser Update inā loaʻa ʻole. 
● Adobe (Acrobat) Reader. Hoʻouka me ka uku ʻole. 
● Microsoft office 365. Hoʻouka me ka uku ̒ ole. 

Nā mākaukau e pono ai ka lawelawe ʻana ma o ka mīkini hoʻonohonoho ʻikena. 

Nā Koina Mākaukau no ke Kamepiula 
He koina nō e hoʻohana ʻoe iā Google Classroom ma ka lawelawe ʻana i nā mea pili i ka papa. 
Pono kouʻike i nā ʻano hana maʻamau ma nā mīkini no ka hoʻokō ʻana i nā mea pili i kēia 
papa. 

https://www.mozilla.org/en-US/firefox/new/
http://get.adobe.com/reader/
https://windward.hawaii.edu/about-wcc/leadership-administration/academic-affairs/division-i/computing-services/microsoft-office-365/


 

 

Kōkua Kamepiula 

● UH ITS Computer Help Desk – e lekauila iā help@hawaii.edu a i ʻole e kelepona ma 
956-8883 (a i ʻole 1-800- 558-2669 mai nā mokupuni ma waho o Oʻahu) 

● Laulima Assistance Form – E kaomi ma ka loulou no Request Assistance iā lalo o nā 
ʻaoʻao a pau loa o Laulima a hāpai i ka nīnau no ka pane ma ka lekauila ʻana mai. 

● Laulima Student Support 
● Information Security for Students 

 
 

Nā Lula o ka Papa no ka Hōʻike Manaʻo ʻana Mai  

Ke Komo ʻana i ke Kaiāulu Aʻo Nei 
 

Inā he mau nīnau hou aʻe no: 
 

● No kēia papa nei, inā he nīnau e leka uila mai a i ̒ ole e hoʻomaopopo mai iaʻu ma loko o ka 
papa. 

 
Nā Lula no ka Hōʻike Manaʻo 

Hiki ke loulou iā UH Online Netiquette and Privacy Tips a i ʻole e hoʻohana i kekahi laʻana o 
lalo: 

Nā Loina Pūnaewele 

Holo pono ke kūkākūkā a me ka hoʻokaʻa manaʻo i ka mālama ʻana mai i ka pilina kānaka o 
kākou. He mea nui ka mahalo kekahi i kekahi. Ke hōʻike ʻoukou i ko ʻoukou manaʻo, mai poina i 
ka hopena o kāu ʻōlelo ma luna o ke anaina. ʻAʻohe like ke kākau manaʻo me ka haʻi ʻōlelo, no 
ka mea ʻaʻole hiki i ke anaina ke ʻike i kou maka a i ʻole lohe i kou leo. 

 
Mai kākau a lōʻihi loa. Pane i ka nīnau kiko’ī, a mai komo i ka paio ʻana, inā hiki. ʻAʻole ʻo ka 
waihona hōʻike manaʻo kahi e paio ai a i ʻole kahi e kūkākūkā ai i nā mea pili ʻole i ka papa. Inā 
ʻoe hoʻokomo i ka manaʻo o haʻi, e hōʻike i kahi i loaʻa ai ka manaʻo. 

 

Ka Paka ʻana i ke Hoa Papa 

Ma o ke kuahui ke aʻo ma kēia papa. E koi ʻia ana nā haumāna i ka paka ʻana i ke hoa papa. Eia 
nā hana kūpono i ka paka ʻana i kēia papa: 

● ʻAʻole komo mai ka loiloi ʻana i loko o ke kūkākūkā i ka hana a haʻi 
● E hōʻike mai i kou manaʻo ma ka laʻana kikoʻī i ka hana a ke hoa papa 
● E hāpai i ka laʻana mai loko mai o kāu hana ponoʻī a i ʻole e hōʻike mai i ka hana a ka 

loea no ke kākoʻo ʻana i kou manaʻo 
● I hāpai i nā manaʻo mōakaaka a e hiki ai ke hana me ka maʻalahi. Inā he hana paʻakikī, e 

hōʻike i ke ala kikoʻī e hoʻoponopono ai. 

https://www.hawaii.edu/its/help-desk/
mailto:help@hawaii.edu
https://www.hawaii.edu/simp/laulima-feedback.php
http://www.hawaii.edu/talent/laulima_students.htm
https://www.hawaii.edu/infosec/students/
https://docs.google.com/document/d/1ny9HksxP-t2D3tdWck-Ftx8XD8lmhMaqMWgxY7aAUkQ/edit


 

 
 

Ka ʻImi ʻana i ke Kumu  

E hoʻohana ka haumāna i ka lekauila kula nui i ʻole ka lekauila ma luna o kēia kuhikuhi papa, E 
kali ka haumāna i ka pane ma loko o 24 mau hola mai ka Pōʻakahi a i ka Pōʻalima, akāʻaʻole 
ma nā hopena pule. Ma ka laina kumuhana e kākau penei: HWST 270 (kou inoa) 
Inā ʻAʻole Hiki ke Loaʻa ke Kumu  

Inā ʻaʻole hiki iā ʻoe ke loaʻa ke kumu, a i ʻole he nīnau i hiki ʻole i ke kumu ke pane, a i ʻole nā 
pilikia hou aku, e haʻi mai ke Keʻena Academic Affairs: 

 
Keʻena: Alakaʻi 121 
Helu Kelepona: 808-235-7422 
Lekauila: wccaa@hawaii.edu 

 

No ka Hele ʻana i ka Papa a me ke Kaha ʻana  

Ka Hele ʻana i ka Papa- 10% 

He 10 ʻai ko kēlā me kēia haumāna. Hoʻoukuʻu ʻia ka haumāna no ke komo ʻole i ka papa he 3 lā 
o ke kau. 4 lā a ʻoi ʻo ka hele ʻole ʻana mai e emi mai ana ke kaha he 1 ʻai. 

Ke Kaha a me ka Loiloi 

Mālama ʻia nā kaha ma Google classroom. E loiloi nō ke kumu i nā haʻawina, hōʻike/kuisai kēlā 
me kēia pule no laila e hoʻopuka ʻana i nā kaha ma Google Classroom i hoʻokahi pule ma hope o 
ka lā palena pau. 

 

Nā Haʻawina Lohi 

ʻAʻole ʻae ʻia ka haʻawina lohi. Eia naʻe, Hiki i ka haumāna ke hāʻawi mai i nā haʻawina lohi a 
hiki i ka lā 16 o Kekemapa. Inā lohi ka haʻawina, he hapa ka ʻai. 

 
Nā Haʻawina i Hala iā ʻOe 

Inā hala kekahi haʻawina i ka haumāna e like me ka hōʻikeʻike, nā papahana, a pēlā wale aku. ma 
muli o ka pōpilikia a e lohi ana a i ʻole ua hoʻokō ʻole ʻia i ia mau mea o luna nei e hoʻomaopopo 
koke mai i ke kumu aʻo. 

 

Ka ʻAi Keu 

ʻAe ʻia ka ʻAi Keu ma ka papa ma o ke kākau pepa he 5 ʻaoʻao, Haʻi Moʻolelo, a i ʻole ka paʻi 
wikiō. ʻO ka ʻai he 1-10 ʻai ko kēlā me kēia papahana. 

mailto:wccaa@hawaii.edu


 

 

Ke Kaha Paʻa 

Pēnei e loaʻa ai ke kaha: 
ʻO ka hana o ka papa ʻo ia nā haʻawina, kuisa, ka hele ʻana i ka papa, ke komo i ka walaʻau a 
me ke hōʻike ʻana i ka manaʻo. Na nā haumāna e hoʻokō i kēia mau mea ma o ke kākau manaʻo, 
ma ke kūkākamaʻīlio ʻana ma ka papa, a me ka heluhelu ʻana i nā moʻolelo. He ʻelua hōʻike nui 
ko kēia papa e pili ana i ke ʻano o nā moʻolelo/kaʻao, ke kūkulu ʻana o ke kaʻao, nā hōʻailona i 
loko o ke kaʻao a ia mea aku a ia mea aku. ʻO ke kaha hope loa ʻo ia ka huina o nā ʻai no kēlā 
me kēia māhele i helu papa ʻia ma lalo iho nei. penei nā pākēneka: 

 
E loaʻa ana ke kaha ma kēia pālākiō: 

 
Ke Kaha Ka Pākēneka Ke Kaha Ka Pākēneka Ke Kaha Ka Pākēneka 

A+ 97-100% B- 83-80% D 63-60% 

A 97-93% C+ 80-77% D- 60 % 

A- 93-90% C 77-73% F 59-0% 

B+ 90-87% C- 73-70%   

B 87-83% D+ 67-63%   

 

Nā Mahele Kaha 
 

Ka Loiloi Ka Nui 

Ka hele i ka papa 10% 

Ka hōʻike manaʻo 15% 

Komo i ka Walaʻau 15% 

Kuisa 10% 

Hōʻike waena kau 25% 

Hōʻike hope loa 25% 
 
 

Ka Papamanawa i Kuhi ʻia  

He papa manawa kēia e loli ana paha. Ke loli ka papa manawa, e hoʻolaha ana au ma ka leka 
uilaa i ʻole ma ka papa he alo a he alo. 

 
E maliu mai: Aia ana ka hōʻike hope ma ka pule o ʻelua o Mei, e like me ka mea i hōʻike ʻia ma 
ka Papa manawa Hōʻike Hope. 



 

Pule 1: Ka Hoʻolauna Papa 
Hoʻolauna papa, Hoʻolauna iho, He aha ia mea he kaʻao/moʻolelo? 

 
Pule 2: KŪ 
Heluhelu moʻolelo/Kūkākamaʻīlio ma ka papa 

 
Pule 3: KĀNE ME KANALOA 
Heluhelu moʻolelo/Kūkākamaʻīlio ma ka papa/Haʻawina 1/Kuisa 1 

 
Pule 4: LONO 
Heluhelu moʻolelo/Kūkākamaʻīlio ma ka papa 

 
Pule 5: PAPA, WĀKEA, HOʻOHŌKŪKALANI, A ME HĀLOA 
Heluhelu moʻolelo/Kūkākamaʻīlio ma ka papa/Haʻawina 2/Kuisa 2 

 
Pule 6: MOʻIKEHA, KIHA, LAʻAMAIKAHIKI 
Heluhelu moʻolelo/Kūkākamaʻīlio ma ka papa/Haʻawina 3/Kuisa 3 

 
Pule 7: PELE, HIʻIAKA, LOHIAU 
Heluhelu moʻolelo/Kūkākamaʻīlio ma ka papa 

 
Pule 8: PELE, HIʻIAKA, LOHIAU 
Heluhelu moʻolelo/Kūkākamaʻīlio ma ka papa/Haʻawina 4/Kuisa 4 

 
Pule 9: Hōʻike waena kau 
Hōʻike 

 
Pule 10: KAMAPUAʻA 
 Heluhelu moʻolelo/Kūkākamaʻīlio ma ka papa/Haʻawina 4/Kuisa 4 

 
Pule 11: KAMAPUAʻA 
Heluhelu moʻolelo/Kūkākamaʻīlio ma ka papa/Haʻawina 5/Kuisa 5 

 
Pule 12: KA IPU MAKANI O LAʻAMAMAO 
Heluhelu moʻolelo/Kūkākamaʻīlio ma ka papa/Haʻawina 6/Kuisa 6 

 
Pule 13: MAUI 
Heluhelu moʻolelo/Kūkākamaʻīlio ma ka papa/Haʻawina 7/Kuisa 7 

 
Pule 14: HUA KE ALIʻI O HĀNA 
Heluhelu moʻolelo/Kūkākamaʻīlio ma ka papa/Haʻawina 8/Kuisa 8 

 
Pule 15: KŪʻULA ME ʻAIʻAI 
Heluhelu moʻolelo/Kūkākamaʻīlio ma ka papa/Haʻawina 9/Kuisa 9 



 

 

Pule 16: KŪʻULA ME ̒ AIʻAI 
Heluhelu moʻolelo/Kūkākamaʻīlio ma ka papa 

 
Hōʻike hope loa. E mālama ʻia ka hōʻike e like me ka mea i hōʻike ʻia ma ka papa manawa 
Kula Nui. 

 

Ke Kōkua  

Inā he pono ke kōkua, mai kali. E nānā iā lalo i nā loulou a i ʻole nā helu kelepona o nā kānaka e 
hiki ai ke kōkua iā ʻoe, ma ke kelepona, ma ka pūnaewele, he alo a he alo, a pēlā wale aku nō. 

 
Ke Kākoʻo i ka Naʻauao (ke kōkua i ka hana papa) 

Kumu: Naʻu nō e kōkua iā ʻoe i ka hālāwai, ke kelepona, a i ʻole i ka pūnaewele. E haʻi mai iaʻu 
no ka hoʻopaʻa ʻana i hālāwai a kāua. (Aia koʻu ʻike ma iā luna o kēia palapala.) 

Ka Kūlia ʻana i ka Nuʻu: 

● Ke Kākoʻo a ke Tuta (e pili i nā mākau like ʻole) – aia i ka hale waihona puke a i ʻole i ke 
keʻena o TRiO SSS 

● Ke Kōkua ma ka Hale Waihona Puke – Hiki i nā kahu hale waihona puke ke kōkua i ka 
ʻimi ʻana i nā puke, nā moʻolelo, a me nā mea like ʻole ma ka pūnaewele. E kipa i ka hale 
waihona puke ma Hale Laʻakea ke loaʻa ka nīnau. 

● MySuccess: Nui nā mea waiwai ma MySuccess.Hawaii.edu a me 
windward.hawaii.edu/MySuccess 

 
 

Ke Olakino o ka Naʻau a me ka Noʻonoʻo: 

Na ke Kikowaena Noʻonoʻo Pono e kuauhā kūikawā a kuhikuhi i nā kumu waiwai o ke kaiāulu i 
ka wā pilikiʻi. ʻAʻohe hoʻouku, akā he mea hūnā a he mea na ke kanaka e koho. I hoʻopaʻa i ka 
hālāwai ma ke kahua pūnaewele nei: Noʻonoʻo Pono. 

Ke Aʻoaʻo Hoʻonaʻauao: 
Ua hiki i nā haumāna a pau ke noi i ke Aʻoaʻo Hoʻonaʻauao no ka ʻimi naʻauao ʻana, ke koho 
ʻana i ka ʻoihana, ka hōʻoia ʻana i nā pono papahana naʻauao, a me ke koho ʻana i ke ala kekelē 
kūpono. E kōkua ana nā Kaʻi Aʻoaʻo ma nā koina papahana, ke kulana ma ka papahana a i ʻole 
ka hōʻoia komo, ke kulana papa, ke kaʻina papa, ke koho papa, ke kākau inoa, ka hoʻīli kula, ka 
loaʻa o ka heluʻai ma ka hōʻike, ka hemo kula a pēlā wale aku! Aia ka ʻike hou aku a me ka 
hoʻopaʻa hālāwai ʻana ma: Ke Aʻoaʻo a me ke Kuauhā. 

 

Nā Kulekele Kulanui a me Nā Kiʻihana  
 

He hui hoʻohana ʻiminaʻauao e kaulike/hōʻoia hana ana ke Kulanui o Hawaiʻi. Kūpaʻa nō ia i ke 
kulekele no ka wae ʻole a hoʻokae ʻole ma muli o ka lāhui, ke keka, ka limanui ʻia, ke ʻano o ka 
hōʻike keka, ka makahiki, ka hoʻomana, ka ʻili, ka ʻāina hānau, ka moʻokūʻauhau, ke aupuni 
kumu, ke kulana hiki ʻole, ka welo, ke kulana male, ka hānai waiū, ke kulana kālā no ka mālama 

https://windward.hawaii.edu/services-for-students/tutoring/
https://windward.hawaii.edu/services-for-students/tutoring/trio-sss/
https://library.wcc.hawaii.edu/home
https://windward.hawaii.edu/starfish/
https://windward.hawaii.edu/services-for-students/mental-health-wellness/
https://windward.hawaii.edu/services-for-students/counseling-advising/


 

keiki, ka hopu ʻia a me ka moʻolelo ʻaha (koe ka mea e ʻae ʻia ma lalo o ke kānāwai mokuʻāina), 
ke ʻano o ke keka e ʻiʻini ʻia, ka hele ʻole i ke papa ma muli o ka pūʻali koa, a i ʻole ka hoʻomaha 
loa mai ka pūʻali koa mai. Hoʻomalu kēia kulekele i ka ʻae komo a me ka hiki ke loaʻa, ke komo 
piha ʻana, ka mālama pilina ʻana, a me ka hai ʻia ʻana i loko nō o nā papahana a me nā hana o ke 
Kulanui nei. Inā ʻoe e manaʻo ana, ua hoʻokae ʻia, e kelepona i ke Keʻena Kaulike a Hōʻoia Hana 
ma ka helu kelepona 956-7077. E kipa i ke kahua pūnaewele no ka manaʻo hou aku: Nā Kulekele 
a me Nā Kaʻinahana Laulā o ke Kulanui o Hawaiʻi (PPIS). 

No ka Pilikino a me ka Hūnā 

I ka nānā ʻana i ka pilikino, e hoʻomalu ana au i nā manaʻo a me ke kūkākūkā ʻana a ka haumāna 
ma loko nō o kaʻu papa, a pēlā pū kaʻu e noi ai i nā haumāna no kekahi i kekahi. ʻO ka mea naʻe 
hoʻi, e kālailai ʻia ana paha kēia papa no ka loiloi a me ka paka ʻana mai. Ke koho ʻia paha ka 
papa no kēia hana, e hiki ana i nā kumu kulanui ʻē aʻe a me nā limahana kulanui ke nānā mai i nā 
pono papa a me ka walaʻau haumāna. 

E hūnā ʻia ana nā kaha, a e hoʻāʻo nui ana au e hana e like me ka makemake a ka haumāna no ka 
hūnā ʻana i kāna hana a me kāna haʻawina ma ka papa. Akā nō naʻe, inā ʻike ʻia ka hoʻomaʻau 
ʻana a iʻole ka hana kūpono ʻole, he kuleana koʻu no ka hōʻike ʻana aku i ia ʻano hana i nā 
alakaʻi kulanui. 

 
 

No ka Lekauila Kulanui 
E nānā pinepine i kāu lekauila hawaii.edu i kēlā me kēia lā. E hoʻouna ana nā kumu, nā alakaʻi 
kula, a me nā papahana kulanui hou aku i ka ʻike koʻikoʻi iā ʻoe ma o kēia lekauila, e like me ke 
kāpae ʻana i ka papa a me nā lā palena pau koʻikoʻi. 

 
No ka Hoʻolaha Pilikia Kūhewa 

 
Hiki nō ke kākau inoa no ka loaʻa ʻana mai o nā hoʻolaha pilikia kūhewa. E kaomi i ka loulou nei 
a komo ma: https://www.hawaii.edu/alert/” 

 
 
 

No ke Kūpono o ka Haumāna 

E mahuʻi ʻia ana kou mālama pono ʻana i ka pilina me ka poʻe a pau o ke kula a me kāu hōʻihi 
ʻana i nā manaʻo koʻikoʻi a ke Kulanui Kaiāulu o ke Koʻolau. E kaomi i ka loulou e nānā i ka 
Puke Kānāwai Haumāna no kekahi ʻike e pili i kou kuleana haumāna: UH PPIS - EP 7.208 

 

E hoʻopaʻi ʻia ana paha ka haumāna i ka ʻaʻe ʻana i kānāwai o ua puke ala, e laʻa: he ʻōlelo 
hoʻokekē, he wā hoʻomalu, he uku pānaʻi, he hoʻokuʻu no ka manawa, he kipaku, a i ʻole he 
kāpae i nā kaha a i ʻole ke kekele. 

 
No ka ʻOiaʻiʻo ma ka ʻImi Naʻauao 

https://www.hawaii.edu/policy/
https://www.hawaii.edu/policy/
https://www.hawaii.edu/alert/
http://go.hawaii.edu/QQj


 

 

ʻAʻole nō naʻe kēia mau hana ʻāpiki ʻo nā mea a pau loa, akā helu ʻia kekahi ma lalo iho nei: 

● Ka pākaha ʻana, ka ʻaihue manaʻo, a i ʻole nā hana ʻāpiki hou aku ma ka ʻimi naʻauao 
ʻana. 

He hana ʻāpiki ka pākaha ʻana ma ka ʻimi naʻauao ʻana i wehewehe ʻia i lalo, akā nō naʻe, ʻaʻole 
nō kēia ʻo nā hana a pau o ka pākaha ʻana: 

1. ke kōkua ʻia mai e ka mea ʻāpono ʻole ʻia ma nā hōʻike a me nā kuisa; 
2. ka hoʻohana ʻana i nā kumu waiwai (kūmole) i ʻāpono ʻole ʻia e ke kumu i ke kākau pepa 

ʻana, ka hoʻopalapala hōʻike, ka hoʻomakala ʻana ma ka pilihelu, a i ʻole ka hana ʻana i 
nā haʻawina like ʻole; 

3. ka loaʻa ʻana mai o ka hōʻike a i ʻole kekahi haʻawina a ke kumu, ka limahana, a i ʻole ka 
haumāna o ke kulanui ke ʻole ka ʻae ʻia mai; 

4. ka hana ʻana i kekahi mea i pāpā ʻia ma loko o ka Palapala Kuhikuhi Papa (ʻOlokeʻa 
Papa) a iʻole ke kūkākūkā a ka papa. 

He hana ʻāpiki nō hoʻi ka ʻaihue manaʻo, akā nō naʻe, ʻaʻole nō kēia ʻo nā hana a pau o ka ʻaihue 
manaʻo ʻana: 

1. ka hoʻohana ʻana, ma o ka wehewehe pōkole a i ʻole ka punaʻī, i ka hana a haʻi, i paʻi ʻia 
a i ʻole i paʻi ʻole ʻia no ka lehulehu, ke ʻole ke kuhikuhi piha a mōakāka iā haʻi; 

2. ka hoʻohana ʻana i ka pepa a i ʻole kekahi mea e pili i ka hoʻonaʻauao i kūʻai ʻia a haku 
ʻia e ka ʻoihana a i ʻole ke kanaka hoʻokahi, ʻaʻole na ka haumāna e koi ʻia ai ka 
haʻawina. 

He mau hana ʻāpiki hou aku: 

1. ka hoʻopunipuni ʻana i ka luna, ke kumu a i ʻole ke keʻena o ke kulanui 
2. ke kākau ʻāpuka, ka hoʻololi ʻana, a i ʻole ka hoʻohana kūpono ʻole i ka palapala, ka 

moʻolelo, a i ʻole ke kāleka pilikino a ke kulanui. 

No ka Waihona Kōkua Hoʻonaʻauao 

I ke kākau inoa ʻana i nā papa, e hoʻomanaʻo i ke kuleana o ke kulanui, a he kānāwai hoʻi ia, i ka 
hōʻoia ʻana i ka ʻimi naʻauao ʻana a nā haumāna i loaʻa mai ai ke kālā pekelalala ma lalo o Title 
IV no ke kōkua ʻana i nā haumāna. Inā ʻaʻole komo ka haumāna i loko o ka papa, a i ʻole hōʻoki i 
ke komo ʻana i ka papa, e koi ʻia ana ka hoʻihoʻi kālā ma lalo o ke kānāwai Title IV 34 CFR 
668.21(a)), a no laila, e hoʻihoʻi nō ʻoe i ke kālā i loaʻa mai. Inā loli kou manaʻo a ʻaʻole ʻoe e 
komo ana i ka papa āu i kākau inoa ai, e koi ʻia ʻoe i ka hōʻike ʻana i kou manaʻo i ke keʻena 
waihona kōkua hoʻonaʻauao i hoʻēmi ai i ka hopena hoʻopaʻi. 

 
E kipa ʻoe i ke keʻena waihona kōkua hoʻonaʻauao o kāu kahua kula no kekahi ʻike e pili i ke 
kālā no ka hele kulanui ʻana. Nui nā ʻano kōkua no ka hele kulanui ʻana, e like me ke noi kālā, ka 
waihona kōkua hoʻonaʻauao, a pēlā wale aku nō. Na ke kaʻi e aʻoaʻo iā ʻoe i ke kiʻina hana no 
kēia waihona kālā. 



 

Nā ʻŌnaehana Kākoʻo  

Ke Kōkua i ke Kanaka Hiki ʻOle 

Inā he hihia kou i ke kino, ka lonoa, ke olakino, ke akamai a i ʻole ka noʻonoʻo pono e ili ana ma 
luna o ka hoʻokō pono i nā kuleana haumāna, paipai ʻia ʻoe i ka hōʻike i ka hihia i ke Kaʻi 
Aʻoaʻo no nā Kanaka Hiki ʻOle. Me ia nō ʻoe e walaʻau ai i ke kōkua kūpono no ka hoʻokō ʻana i 
nā kuleana haumāna. E kelepona iā Roy Inouye i ka helu kelepona 235-7453, i ka lekauila 
royinouy@hawaii.edu, a i ʻole e kipa i kona keʻena ma Hale Kākoʻo 106. 

No nā Kumu Waiwai (Kūmole) no ka Hoʻokae Keka a i ʻole Hana Weliweli ma muli o ka 

Hōʻike Keka (Title IX) 

Pāpā ʻia ka hoʻokaʻe e Title IX ma muli o ke keka i loko nā papahana ʻimi naʻauao a pau e loaʻa 
ana ke kālā pekelala. He pāpā kiko’ī ko Title IX i ka hoʻokae keka; ka hoʻopiʻoloke keka a iʻole 
hōʻike keka, a ma loko o kēia he hoʻopiʻoloke ma muli o ke keka i kuhi ʻia, ka ʻiʻini keka, ka 
hōʻike keka; ka limanui keka; ke kāhina keka; hana weliweli ma ka ʻohana; ka hana hoʻoweli ma 
ka pilina; a me ka hoʻomoho ʻana. No ka ʻimi ʻana i ka ʻike e pili i kou pono ma lalo o Title IX, e 
kipa ma ʻaneʻi: https://windward.hawaii.edu/Title_IX/. 

 

Kūpaʻa ke Kulanui Kaiāulu o ke Koʻolau i ke kaulike ma ka ʻimi naʻauao. Inā ʻoe a i ʻole kekahi 
kanaka kamaʻāina iā ʻoe i hoʻokae keka ʻia a i ʻole hana weliweli ʻia ma muli o ka hōʻike keka, 
he mau mea ko kēia kulanui i ke kākoʻo ʻana iā ʻoe. E walaʻau paulele ʻoe i ka limahana o ke 
Keʻena Noʻonoʻo Pono ma ka helu kelepona 808-235- 7393 a i ʻole me Kaahu Alo, ke Kaʻi 
Aʻoaʻo i Koho ʻia no ka Hoʻomalu Haumāna ma ka helu kelepona 808-235-7354 a i ʻole i kona 
lekauila ma kaahualo@hawaii.edu. I mea e hōʻike kūhelu ai, e ʻimi iā Karla K. Silva-Park, ka 
Hoʻolaukaʻi Title IX, ma ka helu kelepona 808-235-7468 a i ʻole ka lekauila ma 
karlas@hawaii.edu. 

 
I ʻIKE ʻOE, he kuleana ko nā kumu a pau o ke kulanui no ka haʻi koke ʻana aku i ka 
Hoʻolaukaʻi Title IX e pili i ka hoʻokae keka a i ʻole hana weliweli hōʻike keka. ʻAʻole hik 
ke hoʻohiki i ka hūnā ʻana i nā mea a pau, akā e hiki ana iā ʻoe ke koho i kekahi mau ala e 
holomua ai. He mea nui kou ʻike ʻana i nā mea a pau e hiki ai ke hana a he mea nui hoʻi 
kou ʻike i ke kākoʻo ʻana mai a me nā kumu waiwai (kūmole) e hiki ai ke kiʻi. 

 
No kekahi ʻike e pili i ka hoʻokae keka a i ʻole ka hana weliweli i ka hōʻike keka, a me nā 
kulekele kulanui e pili i ka Title IX (Interim EP 1.204), e kaomi i kēia loulou: 
http://www.hawaii.edu/titleix. 

 

 

08/21/2022 Last day to register 

08/30/2022 Last day to receive 100% tuition refund 

09/13/2022 Last day to receive 50% tuition refund 

    

10/31/2022 Last day to withdraw from class ("W" on transcript) 
 

Important Registration and Withdrawal Deadline Information 

